
Кириш.
Ўзбекистонда инновацион лойиҳаларни 

амалга оширишни рағбатлантириш, йирик ишлаб 
чиқариш корхоналари, кичик ва ўрта бизнес 
вакилларини инновацион ривожланиш йўлига 
ўтказиш, бошланғич (стартап) инновацион биз-
нес лойиҳаларни ишлаб чиқиш ва уларни ривож-
ланишини давлат томонидан қўллаб-қувватлашга 
қаратилган чора-тадбирларга устуворлик 
қаратилиб келинмоқда. Жумладан, корхоналарда 
инновацион бошқарув самарадорлигини оши-
риш иқтисодий ўсишни рағбатлантирувчи омил 
сифатида баҳоланиб, янги иш ўринларини яратиш 
ва миллий иқтисодиёт барқарорлигини таъмин-
лашнинг муҳим шарти сифатида баҳоланмоқда. 
Шунингдек, тобора ривожланиб бораётган бозор 
иқтисодиёти шароитида корхоналарнинг мил-
лий ва халқаро даражадаги рақобатбардошлиги 
кўрсаткичларини яхшилашда улар иқтисодий фао-
лиятининг инновацион йўналишда амалга оши-
рилиши талаб этилади.
Кейинги йилларда мамлакатимизда саноат 

корхоналари инновацион бошқарувини ривож-
лантириш амалга оширилаётган ислоҳотларнинг 
устувор йўналишлари қаторидан ўрин эгаллайди. 
Жумладан, “2030 йилга бориб, Ўзбекистонни “Гло-
бал инновацион индекс”даги ТОП-50 мамлакат-
лар қаторига киритиш режалаштирилган. Ушбу 
мақсадга эришишда мамлакатимизнинг ушбу 
индексда қайд этилган паст индикаторлар бўйича 
позициясини яхшилаш устувор вазифаси 2022-
2026 йилларга мўлжалланган Янги Ўзбекистоннинг 
Тараққиёт стратегиясида белгиланган1. Ушбу ҳолат 
мамлакатимизда саноат корхоналари иннова-
цион бошқаруви самарадорлигини оширишга 
қаратилган илмий-амалий аҳамиятга эга бўлган 
тадқиқотларни ўтказиш заруриятини уйғотади.

Тадқиқот мавзусининг долзарблиги.
Мамлакатимиз иқтисодиётида саноат кор-

хоналарининг жадал ривожланиши, уларнинг 
ташкилий тузилишининг тобора мураккаблашиб 
бориши, жумладан, уларнинг фаолият турлари 
ва йўналишлари кўламининг кенгайиб бориши 
натижасида саноат корхоналари бошқаруви функ-
цияларининг мураккаблашувини вужудга кел-
тирган ҳолда, оқилона қарорлар қабул қилишда 

1  Ўзбекистон Республикаси Президентининг 
2022 йил 28 январдаги “2022-2026 йилларга 
мўлжалланган Янги Ўзбекистоннинг тараққиёт 
стратегияси тўғрисида”ги ПФ-60-сонли Фармони. - 
https://lex.uz/docs/5841063

тегишли муаммолар мавжуд эканлигини намоён 
этди. Шу билан биргаликда, саноат корхоналари 
инновацион бошқаруви самарадорлигини оши-
риш заруриятини уйғотди. Хусусан, 2022-2026 
йилларга мўлжалланган Янги Ўзбекистоннинг 
Тараққиёт стратегиясида “иқтисодиётга инно-
вацияларни кенг жорий қилиш, саноат корхо-
налари ва илм-фан муассасаларининг коопе-
рация алоқаларини ривожлантириш”2 устувор 
мақсадлардан ҳисобланади.

Тадқиқотнинг мақсади саноат корхоналари 
инновацион фаолиятини самарадорлигига таъсир 
кўрсатувчи омилларни тизимли таҳлил этиш асо-
сида уларни гуруҳлаш орқали корхоналар инно-
вацион бошқаруви самарадорлигини оширишга 
қаратилган илмий таклиф ва амалий тавсиялар 
ишлаб чиқишдан иборат.

Тадқиқот методлари. Тадқиқот жараёнида 
тизимли таҳлил, тарихийлик ва мантиқийлик, 
индукция ва дедукция, анализ ва синтез, қиёсий 
ва селектив танлаб тадқиқ қилиш, монографик 
таҳлил ва гуруҳлаш, эконометрик таҳлил усуллари 
қўлланилган.

Илмий муаммонинг қўйилиши.
Ўзбекистонлик Ш.Н.Зайнутдинов, А.А.  Мада-

лиев, Д.  Шодиева, Н.М.  Расулов, Ш.Г.  Акра-
мова, А.Э. Норов, Б.А. Мавланов, И.С. Хотамов, 
Ш.Э. Мустафакулов, Г.П. Ғуломова3 каби иқтисодчи 

2  Ўзбекистон Республикаси Президентининг 
2022 йил 28 янврадаги “2022-2026 йилларга 
мўлжалланган Янги Ўзбекистоннинг Тараққиёт 
стратегияси тўғрисида”ги ПФ-60-сонли Фармони. - 
https://lex.uz/docs/5841063

3  Зайнуддинов Ш.Н., Расулов Н.М. Инновацион 
менеджмент (дарслик).-Т.:“Инновацион ривожла-
ниш нашриёт-матба уйи”, 2020. -Б.540.; Мамадалиев 
А.А. Иқтисодиётни бошқаришда инсон омилини 
фаоллаш-тиришнинг ташкилий-иқтисодий меха-
низмидан фойдаланишни такомиллаштириш. (PhD) 
дисс. автореф. -Т.: 2017. –Б.28; Шодиева Д. Миллий 
иқтисодиётнинг инновацион ривожланишини инве-
стициялашнинг назарий асосларини такомиллашти-
риш. (PhD) дисс. автореф. -Т.:2020 Б.58; Расулов Н.М. 
Корпоратив тузилмаларда инновацион жараёнларни 
стратегик бошқариш услубиётини такомиллашти-
риш: (DSc) дисс. автореф. –Т., 2021. - Б.81; Акрамова 
Ш.Г. Ўзбекистонда инновацион иқтисодиёт шаклла-
ниши шароитида инсон капитали-нинг ривожла-
ниши. Монография. -Т.: Iqtisod-Moliya, 2014. - 180; 
Норов А.Э. Инновацион фаолият ва унинг натижа-
ларини тижоратлаштиришнинг назарий ва услубий 
асослари “Iqtisodiyot va innovatsion texnologiyalar” 
Ilmiy elektron jurnali. № 1, 2020 yil.; Мавланов Ботир 
Абдулхофизович Иқтисодиётни технологик инно-
вациялар асосида модернизация қилишнинг дол-
зарб масалалари//Экономика и финансы (Узбе-
кистан). 2016. №4.); Хотамов И. С., Мустафакулов 

олимлар ўз илмий изланишларида саноат кор-
хоналари инновацион бошқаруви самарадорли-
гини оширишда инсон омилининг ўрни, саноат 
корхоналари инновацион бошқаруви самара-
дорлигини оширишда юқори малакали кадрларга 
бўлган талаб, жумладан, саноат корхоналари 
бошқаруви самарадорлигини оширишда инно-
вацион ишланмалардан фойдаланишнинг услу-
бий асослари ўрганилган.
Аммо, саноат корхоналари бошқарувидаги 

мавжуд муаммоларни аниқлаш асосида иннова-
цион бошқарувнинг ташкилий-иқтисодий меха-
низмини такомиллаштиришнинг услубий асос-
лари тизимлаштирилган ҳолда, комплекс ҳолатда, 
тадқиқот объекти сифатида таҳлил этилмаган.

Асосий натижалар.
Мамлакатимиз Президенти томонидан 

юқорида белгилаб берилган устувор вазифа-
ларни амалга оширилишида аввало саноат кор-
хоналарининг инновацион бошқарув самара-
дорлигини ошириш зарурияти вужудга келади. 
Саноат корхоналарида инновацион бошқарув 
тизимини жорий этиш ва унинг самарадорли-
гини ошириш пировард натижада корхонанинг 
рақобатбардошлиги даражасининг барқарор 
суръатларда ортиб боришини таъминлайди. 
Саноат корхоналари инновацион бошқаруви 
самарадорлигига таъсир кўрсатувчи омиллар-
нинг назарий жиҳатдан таҳлили натижаларига 
кўра, унга таъсир кўрсатувчи омиллар ички ва 
ташқи омилларга гуруҳланиши мумкин бўлади. 
Амалга оширилган тадқиқотларимиз натижала-
рига таянган ҳолда, саноат корхоналари иннова-
цион бошқаруви самарадорлигини ошириш кор-
хонада инновацияларни амалиётга татбиқ этиш 
маҳсулдорлигини ортишини таъминлаши билан 
бир қаторда, корхонанинг миллий ва халқаро 
рақобатбардошлик даражасига эришишга етарли 
даражада шарт-шароитлар яратиши керак бўлади.

Фикримизча, иқтисодиётни модернизациялаш, 
ишлаб чиқарувчилар ўртасида рақобат кураши-
нинг тобора чуқурлашуви, жумладан иқтисодий 

Ш. Э., Исаков.М., & АбдувалиевА. (2019). Корхона 
иқтисодиёти ва инновацияларни бошқариш. Архив 
научных исследований, 1(1).; Ғуломова Г.П. Инно-
вацион фаолият инфратузилмасини шакллантириш 
ишлаб чиқаришни модернизациялаш омили сифа-
тида // Экономика и финансы (Узбекистан). 2016. 
№7. (дата обращения: 03.07.2021). Эрназаров О.Э. 
Инновациялар асосида саноат корхоналари самара-
дорлигини ошириш // Фалсафа доктори (PhD) илмий 
даражасини олиш учун ёзилган диссертация авторе-
ферати. – Т.: 2020. 60 б.;

муносабатлар тизимида инновацияларнинг 
жадал ривожланиши шароитида саноат корхо-
насининг инновацион бошқарув самарадорли-
гини оширишга таъсир кўрсатувчи ички ва ташқи 
омилларни замонавий шарт-шароитларни ино-
батга олиш лозим. Бунда 1-расмда келтирилган 
тартибда гуруҳлаш мақсадга мувофиқ бўлади. 
Таклиф этилаётган саноат корхонаси инновацион 
бошқаруви самарадорлигига таъсир кўрсатувчи 
омилларнинг гуруҳлаш тартиби - бевосита кор-
хонада инновацион фаолият самарадорлигини 
ошириш ва унинг рақобатбардошлиги даража-
сини янада такомиллаштириш нуқтаи назаридан 
келтирилган.
Корхонанинг инновацион бошқаруви сама-

радорлигига таъсир кўрсатувчи ички омиллар 
қуйидагилардан ташкил топади:
–	 тадбиркорлик қобилияти (корпора-

тив бошқарув самарадорлиги). Тадбиркор-
лик қобилияти корхона раҳбари, ундаги бўлим 
бошлиқлари учун хос бўлган инсоний фазилат 
ҳисобланиб, айнан ушбу қобилият инновацион 
фаолиятни ривожлантиришнинг муҳим тарки-
бий қисми ҳисобланади. Яъни, шахсда тадбир-
корлик қобилияти қанчалик юқори бўлгани сари, 
унинг янгиликларни, инновацион маҳсулотларни 
ишлаб чиқиш ва уларни амалиётга татбиқ этишга 
бўлган интилиши юқори бўлиши билан ажра-
либ туради. Шунингдек, корхонада корпоратив 
бошқарувни амалга ошириш жараёнида корхона 
фаолиятига жалб этилаётган инвестицияларнинг 
самарадорлигини таъминлашда уларнинг илмий 
тадқиқот тажриба-конструкторлик ишланмалари 
(ИТТКИ) ва инновацион лойиҳаларни молиялаш-
тириш, корхона персоналини рағбатлантиришга 
йўналтиришга устуворлик қаратилади. Бу эса ўз 
навбатида корхонада ўзига хос корпоратив мада-
ниятнинг шакллантириб, унинг персонали учун 
эркин ижодий фаолият юритишга замин яратади. 
Пировард натижада корхонанинг инновацион 
фаолияти самарадорлиги ортади. Бунда корхона 
раҳбарияти томонидан қуйидаги ҳолатлар таъ-
минланиши талаб этилади:
–	 биринчи, корхона коллективи ўртасида 

тақсимланаётган вазифаларнинг адолатлилиги 
ва шаффофлигини таъминлаш;
–	 иккинчи, инновацияларни амалиётга 

татбиқ этиш, уларни синовдан ўтказиш жараё-
нида корхонанинг барча иерархик тузилмалари 
даражаларининг иштирокини бирдек таъминла-
ниши;

–	 учинчи, инновацион фаолиятга оид бўлган 
ҳар қандай ахборот билан (ижобий ва салбий 
маълумотларнинг барчаси) корхонанинг барча 
аъзоларини хабардор қилиш. 1
–	 корхона персонали. Бунда корхо-

нада ёлланиб ишловчи ходимларнинг ишлаб 
чиқариш жараёни билан боғлиқ бўлган фикр 
ва қарашларининг мобиллиги муҳим аҳамият 
касб этади. Яъни, уларнинг креатив фикрлаш 
қобилияти, ишлаб чиқариш жараёнларидаги 
ўзгаришларга тезда мослаша олиши, янгили-
кларни (новацияларни) излаш, уларни асослашга 
бўлган интилиши, фикрлашдаги инновацион ёнда-
шувнинг мавжуд бўлиши зарур ҳисобланади. Кор-
хоналарда инновацион жараёнларни ташкил 
этиш борасидаги жаҳон тажрибаси кўрсатишича, 
юқори малакали инновациялар бўйича менежер-
ларга бўлган талаблари юқори даражада. Чунки 
инновацион жараёнларнинг самарадорлиги инно-
вациялар бўйича менежерларнинг касбий мала-

1  Муаллиф томонидан тузилган.

калари ва кўникмалари билан узвий боғлиқлиги 
амалиётда ўз исботини топган. Шу билан бир 
қаторда, юқори малакали инновацияларни 
бошқарувчилар, инновацион инженерлар ва 
олимларга бўлган талаб ҳам юқори ҳисобланади;

–	 коммуникация самарадорлиги. Информа-
цион технологияларнинг ривожланиши, мамла-
катда иқтисодий муносабатларни рақамлаштириш 
шароитида корхонанинг инновацион фао-
лияти самарадорлигига унинг коммуникация 
алоқаларининг ўрнатилганлиги ҳолати бевосита 
ўз таъсирини ўтказади. Бунда корхонанинг ком-
муникация алоқалари унинг фаолияти йўналиши 
бўйича корхона ташкилий тузилишининг барча 
бўғинларини тўлиқ қамраб олиши, корхонага 
унинг фаолиятига оид инновацион ишланмалар ва 
инновацион ғоялар бўйича ахборотлар оқимини 
таъминлаши талаб этилади. Ушбу ҳолат корхона 
ва унинг ташкилий-тузилмавий бўлинмалари фао-
лиятининг ўзаро алоқадорлигини таъминлашда 
муҳим аҳамият касб этади;

1-расм. Саноат корхоналари инновацион бошқаруви самарадорлигини оширишга таъсир 
кўрсатувчи омилларнинг гуруҳланиши1.

–	 корхонанинг ташкилий тузилиши. Бунда 
корхонанинг иерархик ташкилий тузилиши, унинг 
таркибий бўлинмалари сони, уларнинг ҳолати, 
корхонанинг инновацион фаолиятида унинг тар-
кибий бўлинмаларининг иштирок этиш ҳуқуқи ва 
имкониятининг мавжудлиги, жумладан, иннова-
цион лойиҳанинг самарадорлигига масъулиятнинг 
ўзаро тақсимланиши назарда тутилади;
–	 инновацион фаолиятнинг бозорга 

йўналтирилганлиги. Корхона инновацион 
бошқаруви самарадорлигини таъминлашнинг 
муҳим омилларидан бири бу корхона иннова-
цион фаолиятининг бозорга йўналтирилганлиги 
ҳисобланади. Яъни, бозордаги истеъмолчилар-
нинг мавжуд талабидан келиб чиққан ҳолда, 
инновацион маҳсулотни ишлаб чиқариш ва уни 
бозорга олиб чиқиш корхонанинг инновацион 
лойиҳадан оладиган фойдасини максималлаш-
тиради. Бунда корхонада инновацион марке-
тинг фаолияти ва унинг амал қилишига эътибор 
қаратиш лозим бўлади;
–	 инновациялар учун ресурсларнинг етар-

лилик даражаси. Аксарият ҳолатларда амали-
ётда корхона инновацион фаолиятини ривож-
лантиришда молиявий, ахборот, ҳом ашё, мала-
кали ишчилар ва бошқа турдаги ресурсларнинг 
етишмаслиги намоён бўлади. Айниқса, кичик ва 
ўрта саноат корхоналарида молиявий ресурслар-
нинг танқислиги ҳолати уларнинг узоқ муддатли 
инновацион лойиҳаларни амалга ошириш имко-
ниятини чеклайди. Тараққий этган мамлакатлар 
амалиётини таҳлил қиладиган бўлсак, бу турдаги 
муаммолар вужудга келган шароитда, корхона 
раҳбарлари томонидан венчур инвестицияларни 
жалб қилиш орқали инновацион лойиҳаларни 
амалга оширишга эришадилар.
Саноат корхоналарининг инновацион 

бошқаруви самарадолигига таъсир этувчи 
омилларни кейинги гуруҳи бу ташқи омиллар 
ҳисобланиб, улар қаторига қуйидагиларни кири-
тиб ўтдик:
●	 маслаҳат ва консалтинг хизматлари. 

Бунда саноат корхоналарида инновацион фао-
лиятни ташкил этиш, уларни ривожлантириш-
нинг устувор йўналишлари, инновацион ишлан-
маларни ишлаб чиқиш бўйича давлат томони-
дан инновацион фаолият бўйича маслаҳат ва кон-
сультатив хизматлар кўрсатувчи марказлар фао-
лияти ташкил этилиши назарда тутилади. Хусу-
сан, тараққий этган мамлакатларда пенсия ёши-
даги инновацион фаолият бўйича юқори мала-

кали ва етакчи мутахассисларни бу турдаги таш-
килотларга жалб қилинади. Масалан, АҚШда бу 
турдаги 389 та консультатив марказлар фаолият 
юритиб, уларда 11 400 нафар юқори малакали, 
корхоналарнинг инновацион фаолият соҳасида 
ишлаган пенсионерлар хизматидан фойдалани-
лади1. Токио шаҳрида “Саноат соҳаси конструк-
цияси бўйича Япония ташкилоти” фаолияти йўлга 
қўйилган бўлиб, кичик ва ўрта саноат корхона-
лари учун янги технологияларни ишлаб чиқиш, 
инновацион маҳсулотларни яратиш, иннова-
цион лойиҳаларни амалга ошириш ва иннова-
цион жараёнларда корхоналарнинг иштиро-
кини таъминлаш бўйича илмий ва амалий кўмак 
бериш билан шуғулланади. Шунга ўхшаш ташки-
лот Европа Комиссияси қошида ҳам ташкил этил-
ган бўлиб, бунда етакчи мутахассислар Европа 
Иттифоқи мамлакатларидаги инновацион биз-
нес корхоналарига борган ҳолда жорий ҳолатни 
ўрганиб, тегишли маслаҳатлар бериш билан 
шуғулланадилар2.
●	 молиявий ёрдам. Корхонада инновацион 

фаолиятни ташкил этиш, инновацион лойиҳани 
ишлаб чиқиш ва уни амалга оширишнинг турли 
босқичларида ташқи манбалар ҳисобидан кор-
хона учун оптимал ҳисобланган молиявий ресурс-
ларни жалб қилиш лозим бўлади. Бунда давлат 
томонидан корхоналарда инновацион фаоли-
ятни ривожлантириш мақсадида ажратилаётган 
солиқ имтиёзларидан фойдаланиш, ташқи ман-
балар ҳисобидан инвестицияларни жалб қилиш, 
банк хизматларидан фойдаланган ҳолда кредит 
олиш, лизинг ва шу каби бошқа молиявий даста-
клардан фойдаланиш мумкин бўлади;
●	 инновацион фаолиятни рағбатлантириш. 

Бунда давлат томонидан саноат корхоналари 
инновацион фаолиятини қўллаб-қувватлашга 
қаратилган дастурларнинг амал қилиши назарда 
тутилади. тараққий этган мамлакатлар амалиёти 
кўрсатишича, АҚШ, Канада, Германия, Япония, 
Франция ва Буюк Британия каби мамлакатларда 
давлат томонидан саноат корхоналарининг барча 
турдаги инновацион фаолиятлари давлатнинг 
фаол дастурлари орқали қўллаб-қувватланиши 
белгилаб қўйилган. Ушбу мамлакатларда инно-
вацион фаолият билан шуғулланишни бошлаёт-
ган кичик инновацион бизнес субъектларининг 

1  Free Small Business Advice – https://www.sore.org 
2  Ногин В.А., Хоменко Я.В. Зарубежный опыт инно-
вационной деятельности малых и средних предпри-
ятий. – https://www.uecs.ru

харажатларларининг 20-50 фоиз харажатлари дав-
лат томонидан қопланади 12;
●	 қонунчилик. Бунда мамлакат 

иқтисодиётида инновацион фаолиятни таш-
кил этиш, уни ривожлантириш бўйича ҳуқуқий-
меъёрий ҳужжатларнинг мавжудлиги ва уларнинг 
амал қилиш хусусиятлари назарда тутилади. Жум-
ладан, корхонанинг инновацион фаолият юри-
тиш соҳалари, йўналишлари, давлат томонидан 
инновацион фаолият учун берилаётган имти-
ёзлар, уларни қўллаб-қувватлашга қаратилган 
дастурлар, инновациялар ва у билан боғлиқ 
бўлган ҳар қандай иқтисодий муносабатларга 
оид меъёрий-ҳуқуқий базанинг мавжуд бўлиши 
лозим ҳисобланади.

1  Муаллиф томонидан тузилган.
2  Модели инновационного развития зарубежных 
стран – https://studme.org 

Таҳлиллар кўрсатишича, мамлакатда амал 
қилаётган инновацион ривожланиш модели 
саноат корхоналари инновацион фаолиятини 
бошқариш самарадорлигига таъсир кўрсатувчи 
омилларга бевосита таъсир кўрсатади. Бугунги 
кунда жаҳон мамлакатларида инновацион ривож-
ланишнинг уч хил модели шаклланган.

Биринчи модель фан ва инновациялар бўйича 
дунёда етакчилик мамлакатлар учун хос бўлган 
модель ҳисобланиб, фундаментал ва амалий 
тадқиқотларни амалга оширишга асосланади. 
Бу турдаги инновацион ривожланиш модели 
АҚШ, Англия ва Франция мамлакатлари учун хос 
ҳисобланади. Ушбу мамлакатлар гуруҳи фунда-
ментал ва амалий тадқиқотларни амалга оши-
ришни рағбатлантириш орқали инновацион 
иқтисодиётни ривожалантиришга эришадилар. 
Иккинчи модель учун инновацияларни ривож-
ланиши учун қулай шарт-шароитлар яратиш 

2-расм. Корхона инновацион фаолиятини бошқаришнинг рақобатбардошлик даражасининг 
ортишига таъсири1.

орқали инновацион иқтисодиётни ривожлан-
тириш хос бўлиб, Германия, Швеция ва Швей-
цария каби мамлакатлар учун хос ҳисобланади. 
Учинчи модель жаҳон хўжалигининг илмий-
техникавий ривожланишига ихтисослашган инно-
вацион иқтисодиёт модели ҳисобланиб, Япония 
ва Жанубий Корея мамлакатлари учун хос модель 
ҳисобланади 12.

Шу ўринда айтиш керакки, мамлакатларда амал 
қилаётган инновацион ривожланиш моделлари 
корхонанинг инновацион фаолияти ва унинг ихти-
сослашуви йўналишларини белгилаб беради. 
Жаҳон хўжалигида саноат корхоналарида инно-
вацион фаолиятни амалга оширишнинг ўзаро 
боғланган микро ва макро даражадаги меха-
низми амал қилади3. Корхонада инновацион 
жараёнларни амалга оширишнинг микромеха-
низми корхона бошқаруви амалиётида иннова-
цияларни ўзлаштириш дастаклари орқали намоён 
бўлади. Инновацияларни ўз амалиётига татбиқ 
этиш кўлами корхонанинг инновацион салоҳияти 

1  Васюхин О.В., Павлова Е.А. Развитие инноваци-
онного потенциала промышленного предприятия 
– https://www.mongraphies.ru маълумотлари асосида 
муаллиф томонидан тузилган

2  Арутюнов Ю.А., Гончаренко Л.П. Инновационная 
политика – https://www.litres.ru 

3  Совершенствование инновационного развития 
национальной экономики в условиях глобализации. 
Абдуллаева Р.Г., Абулкасимов Х.П., Амбарцумян А.А., 
Аранжин В.В., Ваганова О.В., Вдовиченко Л.Ю., Гер-
ман М.В., Ефимова А.В., Зенькова И.В., Зохирова Г.М., 
Ильина Т.Г., Ищук Т.Л., Каз Е.М., Каз М.С., Каримов 
Д.М., Ким Т.В., Клысяк М.Д., Клюня В.Л., Королькова 
Д.И., Костюченко Е.А. и др. Монография. - Т.: «Уни-
верситет», 2021. - 700 с.

билан узвий боғлиқ бўлиб, бунда уларнинг инно-
вацияларни ишлаб чиқиш ҳажми, янгиликларни 
ўзлаштиришга бўлган интилиши инобатга оли-
нади4.
Корхонанинг инновацион бошқаруви сама-

радорлигига таъсир кўрсатувчи ички ва ташқи 
омилларнинг бу турдаги гуруҳланиши узоқ муд-
датли истиқболда корхонанинг миллий ва халқаро 
даражадаги рақобатбардошлиги кўрсаткичини 
такомиллаштиришга ҳамда унинг инновацион 
салоҳиятига таъсир кўрсатувчи омилларни ҳам 
қамраб олган ҳисобланади. Корхонанинг инно-
вацион фаолиятини бошқариш самарадорлиги 
унинг рақобатбардошлиги кўрсаткичини яхши-
ланишига қандай дастаклар орқали таъсир этиши 
мумкинлиги 2-расмда келтириб ўтилган.
Шунингдек, корхонанинг инновацион 

бошқаруви самарадорлигига таъсир кўрсатувчи 
омиллар корхона инновацион салоҳиятини ошиб 
боришига замин яратади. Иқтисодий адабиётда 
саноат корхоналари инновацион салоҳиятининг 
ривожланганлик даражалари бўйича қуйи, ўрта 
ва юқори даражаларга ажратилади (3-расмга 
қаранг). 

Қуйи даражадаги инновацион салоҳият – инно-
вацияларни ўзлаштиришга ёки ишлаб чиқишга 
мослашмаган саноат корхоналари учун хос бўлиб, 
бу турдаги хўжалик юритиш субъектлари ама-
лиётида инновацион бошқарув ривожланма-
ган ёки умуман ташкил этилмаган ҳисобланади. 
Яъни, анъанавий шаклда хўжалик юритиш фао-
лияти билан машғул бўлган ҳолда, инновация-

4  Арутюнов Ю.А., Гончаренко Л.П. Инновационная 
политика – https://www.litres.ru

3-расм. Саноат корхонаси инновацион салоҳиятининг ривожланганлик даражаси бўйича 
гуруҳланиши1.

ларни амалиётга татбиқ этишга интилиши деярли 
сезилмайди.
Ўрта даражадаги инновацион салоҳият – бу 

инновацияларни ўз амалиётига татбиқ этиб, 
ёки уларни ишлаб чиқиб бозордаги ўз ўрнини 
йўқотмаслик ва уни мустаҳкамлаш учун интила-
ётган саноат корхоналарига хос ҳисобланади. Бу 
турдаги саноат корхоналари бошқаруви амалиё-
тида уларнинг инновацион ўзгаришларга мосла-
шувчанлик тезлиги ва муддати бироз суст бўлиши 
билан характерланади.

Юқори даражадаги инновацион салоҳият – бу 
бозорда ўз инновацион позициясига эга бўлган, 
инновацион ишланмаларни зудлик билан ўз ама-
лиётига татбиқ эта оладиган, доимий иннова-
цион маҳсулотларни ишлаб чиқишда илғорлик 
қилиб келаётган саноат корхоналари учун хос 
ҳисобланиб, бу турдаги корхоналар фаолияти 
тўлиқ инновацион бошқарувга ихтисослашганлиги 
билан бошқалардан ажралиб туради1.

Хулоса ва таклифлар.
Амалга оширилган тадқиқотларимиз нати-

жаларига таянган ҳолда, саноат корхоналарида 
инновацион бошқарув самарадорлигини оши-
ришда корхонанинг инновацион салоҳиятидан 
келиб чиқиб мақсад ва вазифаларни белгилаш 
зарурияти мавжуд деб айтиш мақсадга мувофиқ. 
Таҳлиллар кўрсатишича, саноат корхонасида 
самарали инновацион бошқарувни ташкил этиш 
қуйидаги босқичларда амалга оширилади:

–	 биринчи, инновацион бошқарув мақсади 
ва вазифаларини аниқлаш. Бунда саноат корхо-
насининг ихтисослашув соҳаси инобатга олиниб, 
қуйидаги йўналишларда бўлиши мумкин бўлади: 
инновацион маҳсулотни ишлаб чиқариш ёки янги 
технологияларни ишлаб чиқиш орқали корхона-
нинг бозордаги рақобатбардошлик даражасини 
ошириш; янги бозорларга чиқиш; иш юритиш 
кўламини кенгайтириш ва бошқалар;

–	 иккинчи, корхонанинг инновацион имко-
ниятларини баҳолаш. Бунда корхонанинг инно-
вацион имкониятларини баҳолашда қуйидаги 
кўрсаткичлар тизимидан фойдаланилади: корхо-
нанинг илмий-техник салоҳияти (илмий даражага 
эга бўлган ходимлари сони; янгича фикрловчи, 
янгиликларни амалиётга татбиқ этиш бўйича 
билим ва кўникмаларга эга бўлган ходимлар 
сони; корхонадаги инновацион лойиҳалар сони 

1  Васюхин О.В., Павлова Е.А. Развитие инноваци-
онного потенциала промышленного предприятия – 
https://www.mongraphies.ru

ва бошқалар); корхонанинг коммерциализация 
кўрсаткичлари (инновацион маҳсулотлар соти-
лишининг умумий сотилган маҳсулот ҳажмидаги 
улуши, лицензиялаштирилган шартномалар-
нинг сони ва бошқалар); корхонанинг иннова-
цияларни бошқариш бўйича характеристикаси 
(корхонадаги инновацион ғояларни ва уларни 
амалга оширишни рағбатлантириш тизимининг 
ҳолати, инновацион лойиҳаларни амалга оши-
ришда раҳбариятнинг иштироки, инновацион 
фаолият билан шуғулланувчи ходимларнинг 
эркинлиги даражаси ва бошқалар); инновация-
ларнинг иқтисодий самарадорлиги2. Жаҳон ама-
лиётида корхоналарнинг инновацион имкони-
ятларини баҳолашда “TAT” кўрсаткичлар тизи-
мидан кенг фойдаланилади. Ушбу кўрсаткичлар 
тизими япон корхоналари томонидан амалиётга 
татбиқ этилган бўлиб, инглизча “Turn Around 
Time (бурилиш вақти)” сўзидан олинган. Ушбу 
кўрсаткич инновацион маҳсулотнинг бозорга 
кириб келиши ёки унга талабнинг уйғонишидан 
бошлаб, бозорнинг ушбу товар билан тўйингунга 
қадар бўлган даврдаги корхонанинг инновацион 
салоҳиятини баҳолаш имконини беради. Маса-
лан, маиший техника бозорида инновацион 
маҳсулотни ишлаб чиқаришдан бошлаб, ушбу 
маҳсулот билан бозорни тўйинтиргунга қадар 
бўлган даври кўрсаткичи Япониянинг Matsushita 
корхонасида 4,7 ойни ташкил этади3;

–	 учинчи, корхонанинг инновацион фаоли-
яти йўналишини аниқлаш. Бунда корхона иннова-
цияларни ишлаб чиқарувчи ёки инновацияларни 
ўзлаштирувчи сифатидаги инновацион жараён-
лардаги ўз иштирокини белгилаб олади. Агарда 
корхона инновацияларни ишлаб чиқарувчи 
бўлиш йўлини танласа, у ҳолда, инновацион 
ишланмалар ишлаб чиқиш, илмий тадқиқотлар 
олиб бориш, янги технологияларни яратиш билан 
шуғулланувчи махсус ходимлардан ташкил топ-
ган ўз ишчи гуруҳини шакллантириши ва уларга 
меҳнат қилиш учун қулай шарт-шароит билан 
таъминлаши лозим бўлади. Корхона инновацион 
жараёнларда ўзлаштирувчи сифатида иштирок 
этишни танласа, у ҳолда, илмий-тадқиқот ташки-

2  Королев В.И., Королева Е.Н. Инновационный 
потенциал: содержание, организационные формы 
его реализации российскими и зарубежными ком-
паниями // Российский внешнеэкономический вест-
ник. 2014. №5. С.41

3  Инновационный потенциал предприятия, 
его оценка и методы реализации – https://www.
np.tubryansk.ru 

лотлари билан шартномалар тузиш орқали, амалга 
оширилаётган ёки ишлаб чиқилаётган янги инно-
вацион маҳсулот ва технологияларни ўз амали-
ётида қўллаш учун розилик билдириши зарур 
бўлади.
Фикримизча, юқорида билдирилган фикр 

ва таклифларни инобатга олган ҳолда мам-
лакатимизда саноат корхоналарида иннова-
цион бошқарувни ташкил этиш узоқ муддатли 
истиқболда юқори самарадорликка эришиш 

билан бир қаторда, жаҳон бозорида маҳаллий 
ишлаб чиқарувчиларнинг рақобатбардошлиги 
кўрсаткичларини янада яхшиланиши учун тегишли 
шарт-шароитларни яратиш имконини беради. 
Жумладан, маҳаллий ишлаб чиқарувчиларнинг 
янги бозорларни ўзлаштириши ҳисобига мамла-
катимизда экспортга йўналтирилган саноат ишлаб 
чиқаришини ривожланиши натижасида, юқори 
қўшилган қийматга эга бўлган маҳсулотларни экс-
порт қилиш ҳажми ортади.

